
                                                                                                                      K.DH.SH.II.nr.502/23 

 

GJYKATA KOMERCIALE E KSOVËS- Dhoma e Shkallës së Dytë, në kolegjin e përbërë nga 

gjyqtarët Franciska Zhitija Ymeri, kryetare, Saranda Bogaj Sheremeti dhe Faton Bajrami, anëtar 

në konfliktin administrativ sipas padisë së paditësit PP “Inter – Turs” me seli në Leposaviq, 

kundër të paditurës Administrata Tatimore e Kosovës, në Prishtinë, me bazë juridike, anulim 

vendimi, duke vendosur lidhur me ankesën e paditësit, ushtruar kundër Aktgjykimit të Gjykatës 

Komerciale të Kosovës, Dhomat e Shkallës së parë-Departamenti Fiskal, KF.nr.50/22, të datës 

16.12.2022, në seancën e kolegjit të mbajtur me datë 13.12.2023, merr këtë:  

  

 

A  K  T  G J  Y  K  I  M 

 

 

Refuzohet si e pa bazuar ankesa e paditësit, PP “Inter – Turs” me seli në Leposaviq, ndërsa 

Aktgjykimit të Gjykatës Komerciale të Kosovës, Dhomat e Shkallës së parë-Departamenti 

Fiskal, KF.nr.50/22, të datës 16.12.2022, Vërtetohet.   

 

 

     A r s y e t i m 

  

 

Me aktgjykimin e ankimuar të Gjykatës së shkallës së parë, është refuzuar si e pa bazuar 

kërkesëpadia e paditësit, PP “Inter-Turs” me seli në Leposaviq të cilin sipas autorizimit e 

përfaqëson E.D. nga Mitrovica. Mbetet në fuqi Vendimi nr.210/2019 datë 24.06.2019 i 

Administratës Tatimore të Kosovës në Prishtinë. Secila palë i bartë shpenzimet e veta të 

procedurës.    

Kundër këtij aktgjykimi në afat ligjor ankesë ka ushtruar paditësi, për shkak të shkeljes së 

dispozitave të procedurës administrative, vërtetimit të gabuar të gjendjes faktike, dhe zbatim të 

gabuar të dispozitave ligjore, me propozim që Gjykata të aprovoj si të bazuar ankesën e paditësit 

PP “Inter Tours” nga Leposaviqi. Të Shfuqizohet Aktgjykimi i Gjykatës Komerciale në Prishtinë 

të Dhomës së Shkallës së Parë – Departamenti Fiskal KF nr. 50/22 i datës 16.12.2022. Lënda të 

kthehet në rivendosje në Dhomën e Shkallës së Parë të Departamentit Fiskal të Gjykatës 

Komerciale në Prishtinë.  

 

Përgjigje në ankesë nuk ka paraqit e paditura. 

  

Gjykata Komerciale-Dhoma e Shkallës së Dytë, vlerësoi ligjshmërinë e Aktgjykimit të ankimuar 

si në vështrim të nenit 49 të LKA-së, nenit 81.h, të Ligjit,nr.04/L-102, për Ndryshimet dhe 

Plotësimet e Ligjit për Administratën Tatimore dhe Procedurën nr.03/L-222, dhe nenit 194 i 

LPK-së, (ligj i zbatueshëm sipas nenit 63 të LKA-së), në drejtim të theksimeve në ankesë dhe 

pas shqyrtimit edhe të shkresave tjera të lëndës gjen se:  

  

 

Ankesa është e pabazuar.  

 

Nga shkresat e lëndës rezulton se, me Vendimin e ATK–Departamenti i Ankesave, nr.210/2019, 

i dt.12.06.2019, është Hedh si e pa afatshme ankesa me nr.210/2019 e datës 10.05.2018 e 

subjektit tatimor PP “Inter Turs” me numër të regjistrimit biznesit NRB 8058246 si dhe numër 

fiskal NRF 600650007, me pronar të biznesit N.R., me seli të biznesit në rrugën Ibarski Odred-

Leposavic, në mbështetje të nenit 129, paragrafi 3 i Ligjit Nr.05/L-031 Për Procedurën 

Administrative në lidhje me paragrafin 2 të nenit 89 të Ligjit Nr. 03/L-222 Për Administratën 

Tatimore dhe Procedurat, pasi që ankesa është dorëzuar pas kalimit të afatit ligjor për dorëzim. 

  

I pakënaqur me vendimin e ATK-së, subjekti ushtron padi në Gjykatën Themelore në Prishtinë, 

në procedurë të konfliktit administrativ. Gjykata e shkallës së parë, pas mbajtjes së shqyrtimit 

kryesor të datës 16.12.2022, dhe administrimit të provave si në procesverbalin e seancës së 



 

shqyrtimit kryesor, në prani të përfaqësuesit të autorizuar të paditësit, e në mungesë të 

përfaqësuesit të paditurës, dhe  vërtetimit të gjendjes faktike gjatë vlerësimit të ligjshmërisë së 

vendimit të organit të paditur, merr aktgjykimin e ankimuar me të cilin e refuzon kërkesëpadinë e 

paditësit si të pa bazuar, ndërsa  e lenë në fuqi vendimin e organit të paditur, me arsyetim se nga 

ekzaminimi i vendimit kontestues, Gjykata konstaton se e paditura Departamenti i Ankesave-

ATK, e ka hedh si të pas-afatshme ankesën me nr.210/2019 të subjektit në procedurë PP “Inter-

Turs” me seli në Leposaviq, këtu paditësit, tutje e paditura ka konstatuar se ankesa është 

parashtruar jashtë afatit ligjor bazuar në nenin 77, paragrafi 2 i Ligjit nr.03/L-222 për 

Administratën Tatimore dhe Procedurat. Nga kjo gjendje faktike, Gjykata ka pranuar si të bazuar 

arsyetimin e vendimit të të paditurës, për arsye se paditësi nuk ka arritur të argumentojë me 

prova konkrete një gjendje tjetër faktike nga ajo që është vërtetuar nga e paditura me vendimin 

kontestues dhe se dëshmitë e parashtruara nga paditësi nuk kanë ndikim në vendosje ndryshe në 

këtë çështje administrative. Gjykata ka shqyrtuar ligjshmërinë e aktit administrativ brenda 

kufijve të kërkesëpadisë, në vështrim të nenit 44 të LKA-së. Gjykata nuk ka mundur t’i merr për 

bazë pretendimet e paditësit të shprehura në padi sepse të njëjtat janë në kundërshtim me 

gjendjen faktike të vërtetuara nga ana e organit të paditur, në kundërshtim me provat në shkresat 

e lëndës dhe me dispozitat ligjore në fuqi. Nga provat e administruara në këtë kontest tregtar 

administrativ, Gjykata nga dokumenti i titulluar Njoftim për barrë dhe masë për marrje 

pasurie/Urdhër për transfer të datës 05.03.2019, nga ankesa e ushtruar në DA nga tatimpaguesi 

me nr. 210/2019 e protokolluar nga DA me datën 14.05.2019, si dhe vendimi kontestues i datës 

24.06.2019, ka nxjerr konstatimin se tatimpaguesi  ka neglizhuar apo refuzuar pagesën e tatimit 

të cilin e ka borxh e që i është caktuar nga Njoftim për barrë dhe masë për marrje pasurie i datës 

05.03.2019, e që sipas nenit 22 të Ligjit nr.03/L-222 kërkohet që: “Tatimpaguesi, brenda dhjetë 

(10) ditëve pasi të jetë dorëzuar njoftimi, do të paguajë shumën që përbën detyrim në vendin e 

cekur në njoftim. Shumat për pagesë do të përfshijnë tatimin, sanksionet dhe interesin e shtuar 

deri në ditën dhe përfshirë ditën e pagesës”. Ndërsa nga Neni 33 të Ligjit nr.03/L-222 thuhet se 

“Nëse një person i cili është i detyruar t’i paguajë ndonjë tatim ndaj ATK-së sipas legjislacionit 

të zbatueshëm në Kosovë shpërfill apo refuzon të paguajë atë tatim brenda dhjetë (10) ditëve pas 

dorëzimit të njoftim-vlerësimit, sikurse është paraparë në nenin 22 të këtij ligji, do të lind një 

barrë në atë pasuri, apo të drejtat për pasurinë që i përket atij personi (qoftë e luajtshme apo e 

paluajtshme, e trupëzuar apo e patrupëzuar) në një shumë të barabartë me tatimin e papaguar, 



 

plus interesin, pagesën, ndëshkimet dhe shpenzimet e mbledhjes”. Gjykata ka nxjerr konstatimin 

se me vendimin nr.210/2019 i datës 24.06.2019, paditësit i është hedhe poshtë ankesa e ushtruar 

me nr. 210/2019 e datës 10.05.2018, si e ushtruar jashtë afatit, duke u bazuar  në nenin 77 

paragrafi 2 i Ligjit Nr.03-L/222 Për Administratën Tatimore dhe Procedurat ku kjo dispozitë 

parasheh se: “Një person i cili kundërshton vlerësimin e tatimeve ose përcaktim zyrtar të ATK 

mund të paraqesë ankesë në Departamentin e Ankesave për të ri-shqyrtuar përcaktimin zyrtar. 

Ankesa duhet të dorëzohet brenda tridhjetë (30) ditëve nga data kur tatimpaguesi ka pranuar 

njoftimin e vlerësimit ose përcaktim tjetër zyrtar. Ankesa do të jetë me shkrim dhe duhet të 

përmbajë arsyet dhe dokumentet mbi të cilat tatimpaguesi e bazon ankesën”. Nga kjo shihet që 

dita e fundit e afatit për paraqitjen e ankesës ose dorëzimin e ankimit organit drejtpërdrejte apo 

me anë të postës  ka qenë data 04.04.2019, ndërsa tatimpaguesi me datë 10.05.2019 ka dorëzuar 

ankesën në Administratën Tatimore në Mitrovicë e që është e protokolluar nga DA me datën 

14.05.2019, e që shihet se ankesa është parashtruar pas kalimit të afatit prej 30 ditësh dhe është 

konsideruar se është e pas-afatshme dhe sipas ligjit nuk mund të shqyrtohet.  Nga kjo gjendje 

faktike, ne këtë kontest tregtar administrativ, Gjykata vërehet se paditësi nuk ka mundur te 

arsyetojë padinë e tije, me asnjë prove apo fakt ashtu siç parashihet me dispozita ligjore, andaj 

Gjykata ka pranuar si të bazuar arsyetimin e aktvendimit kontestues se subjekti në procedurë nuk 

ka dhënë asnjë arsye se përse e ka lëshuar afatin për paraqitjen e ankesës, sipas udhëzimit juridik. 

  

Qëndrimin juridik të gjykatës së shkallës së parë, si të rregullt  dhe të bazuar në ligj, në tërësi e 

pranon edhe kjo gjykatë. Aktgjykimi ankimor nuk është i përfshirë me shkelje qenësore të 

dispozitave të Ligjit për konflikte administrative të cilat kolegji i ekzaminon sipas detyrës zyrtare 

si në vështrim të nenit 194 të LPK-së, dhe as me shkelje, sipas pretendimeve në ankesë të 

dispozitave ligjore dhe të Ligjit për ATK. Kolegji vlerëson se gjykata e shkallës së parë ka 

vlerësuar drejtë ligjshmërinë e aktit përfundimtar-vendimit të ankimuar nga paditësi si në 

vështrim të nenit 9 dhe 44 të LKA, me të cilin aktvendim në procedurë administrative e 

gjithashtu sipas aktgjykimit të ankimuar, edhe në procedurë gjyqësore në mënyrë të plotë është 

vërtetuar gjendja faktike e çështjes në shqyrtim.  

 

  



 

Kolegji shqyrtoi pretendimet ankimore të paditësit, dhe të njëjtat i refuzoi si të pa bazuara, dhe jo 

me ndikim për vendosjen e çështjes në mënyrë tjetër nga ajo e vendosur në gjykatën e shkallës së 

parë, gjykata e shkallë së parë nuk ka bërë shkelje sipas pretendimeve ankimore të dispozitave të 

procedurës kontestimore dhe as të dispozitave të LKA, e gjithashtu gjendja faktike e çështjes 

është vërtetuar në mënyrë të plotë dhe të drejtë, andaj  kolegji i vlerëson si bindëse dhe të 

argumentuara të gjeturat e organit të paditur të vërtetuara edhe në gjykatën e shkallës së parë.  

Nga pretendimet ankimore kjo gjykatë nuk ka mund të vërtetoj se ankuesi ka paraqit ankesën 

brenda afatit ligjor prej 30 ditësh në departamentin e ankesave të paditurit ATK-së, që parashihet 

me nenin 77 paragarfi 2 i Ligjit 03/L-222 për Administraten Tatimore dhe Procedurat. Pala 

ankimore në ankesë është referuar vazhdimisht në dispozitat e Ligjit për Procedurën e 

Përgjithshme Administrative, ndërsa nuk paraqet asnjë pretendim ankimor se i është përmbajtur 

legjislacionit tatimor, respektivisht a ka paraqitur ankesën brenda afatit ligjor nga data kur 

paditësi e ka pranuar Njoftimin për barre dhe masë për marrje pasuris dt.05.03.2019, e që datë e 

fundit e paraqitjes se ankesës te organi i ankimit-te organi i paditur, është datë 04.04.2019.  

 

Andaj,mbi këtë gjendje të fakteve Gjykata Komerciale – Dhoma e Shkallës së Dytë, vlerëson se, 

gjykata e shkallës së parë edhe organi administrativ përfundimtar ATK, drejtë kanë zbatuar 

dispozitat e LKA , dhe të Ligjit material për ATK-në, andaj  aktgjykimi i Gjykatës së shkallës së 

parë vërtetohet si i drejtë,  i bazuar në prova dhe ligj.  

  

Nga të lartcekurat ,e në vështrim të nenit 49 të LKA, dhe neni  200 të LPK, u vendos si në 

dispozitiv të këtij aktgjykimi.  

                       

 

  

                    GJYKATA KOMERCIALE E KOSOVËS-Dhoma e Shkallës së Dytë 

                                         K.DH.SH.II.nr.502/23, me datë 13.12.2023  

  

                                                                                                                      

                                                                                                                         Kryetare e kolegjit,  

                                       Franciska Zhitija Ymeri 

 


